МИНИСТЕРСТВО ЗА ТРУД И СОЦИЈАЛНА ПОЛИТИКА 
СЕКТОР ЗА ЕДНАКВИ МОЖНОСТИ
ИНФОРМАЦИЈА ЗА ИЗРАБОТЕНАТА АНАЛИЗА НА ЗАКОНСКАТА РЕГУЛАТИВА ОД ОБЛАСТА НА  АНТИДИСКРИМИНАЦИЈАТА ВО РЕПУБ.ЛИКА МАКЕДОНИЈА
Скопје,  септември 2008 година 
СОДРЖИНА
· Правна рамка; 
· Релевантни меѓународни документи: Спогодба за стабилизација и асоцијација со Европската Унија,   Универзална декларација за човековите права, Директиви на Европската Унија, Препораки и Резолуции на Советот на Европа;
· Законска регулатива: анти-дискриминаторски одредби во македонското законодавство;
· Институционални механизми

·   Предлози за надминување на состојбите

ПРАВНА РАМКА
РЕЛЕВАНТНИ МЕЃУНАРОДНИ ДОКУМЕНТИ

Република Македонија е демократска и социјална држава во која сите пред законот се еднакви, а една од темелните вредности на уставниот поредок на Република Македонија помеѓу останатото е и почитување на демократските принципи и човековите права . 
Република Македонија ја има ратификувано и Европската конвенција за заштита на човековите права и  фундаменталните слободи на Совет на Европа  (ЕЦХР-1950) и Протоколот бр. 12 кон Европската конвенција за заштита на човековите права и  фундаменталните слободи. Оваа Конвенција пропишува во своите основни одредби  дека остварувањето на правата и слободите утврдени во Конвенцијата ќе се остваруваат без дискриминација во поглед на пол, раса, боја на кожа, националното и социјалното потекло, политичкото и верското уверување, имотната и општествената положба.  Протоколот овозможува генерална забрана на дискриминацијата и ја зајакнува и проширува постоечката одредба за недискриминација, содржана во членот 14 на Европската конвенција за заштита на човековите права и  фундаменталните слободи. Република Македонија го ратификуваше Протоколот бр. 12 на 13 јули 2004 година.
На 9 април 2000 година помеѓу Република Македонија и Европската заедница и нејзините  земји членки склучена е Спогодба за стабилизација и асоцијација како документ со  кој се воспоставува асоцијација помеѓу заедницата и нејзините држави членки од една страна и Република Македонија од друга страна. Покрај другите цели на оваа Спогодба  една од целите е да се поддржат напорите на Република Македонија за развој на економската и меѓународната соработка и прилагодување на  нашето законодавство со законодавството на Заедницата во целост. Соработката помеѓу странките ќе вклучи  и прилагодување на законодавството на Република Македонија да се обезбеди поцелосна законска регулатива во врска со оваа проблематика а согласно стандардите кои се пропишани со регулативите на ЕУ. Во рамките на овој процес е предвидено хармонизирање на законодавството во врска со превенцијата и заштитата од секаков вид на дискриминација по основ на пол, сексуална ориентација, етничка припадност, лица со посебни потреби, возраст и двојна дискриминација. При правното  уредување на прашањата во врска  со горе наведените основи потребно е да се почитуваат начелата кои се прифатени како дел на европските прописи односно  acquis communataire во целост, а кои  се превземени и во законодавствата на мнозинството на земји членки на ЕУ.
Република Македонија има усвоено поголем број на меѓународни документи  донесени од страна на ООН, Европската Унија, Совет на Европа и други меѓународни институции во кои се содржани поголем број на норми кои се поврзани со еднаквите можности на жените и мажите.
Документи на Обединетите нации и Советот на Европа кои се однесуват на човековите права:
-Универзална декларација за човекови права на Обединетите Нации
-Европска конвенција за човекови права;
-Протокол 12 кон Европската конвенција за човекови права
-Конвенцијата за елиминирање на расната дискриминација
-Конвенција за елиминација на сите облици на дискриминација врз жените на ОН 
-Конвенција за правата на децата;
-Декларацијата за правото на развој;
-Пекингшката декларација и Платформа за акција како и Договорените заклучоци од Специјалната  сесија на Генералното собрание на ОН во 2000 (Пекинг+5);
-Европска социјална повелба
-Меѓународниот пакт за граѓански и политички права 

-Меѓународен пакт за економски, социјални и културни права;

-Конвенции на Меѓународната организација на трудот 

Прописи на Европската Унија  
Директиви:
· Директива 97/80/ЕЦ за теретот на докажување во случаевите на дискриминација врз основа на полот;
· Директивата 2000/78/ЕК за воспоставување на општа рамка за еднаков третман во вработувањето и занимањето
· Директива 2004/113/ЕЗ за начело на еднаков третман на жените и мажите во пристап до и обезбедување на стоки и услуги;
· Директива 2002/73/ЕЗ со која се изменува и дополнува Директивата 76/207/ЕЕЗ на Советот за спроведување на принципот на еднаков третман на мажите и жените што се однесува до пристапот до вработување, стручна подготовка и унапредување и до работните услови;
· Директива 2000/43/ЕЗ за спроведување на принципот на еднаков третман на луѓето без разлика на нивната раса или етничко потекло.
ЗАКОНСКА РЕГУЛАТИВА ВО РЕПУБЛИКА МАКЕДОНИЈА
Уставот на Република Македонија во своите основни одредби ги набројува основните слободи и правата на човекот и граѓанинот признати во меѓународното право и утврдени со Уставот, како најрелевантни уставно-правни вредности, односно, како темелни вредности на уставниот поредок на Република Македонија. Понатаму основните слободи и права на човекот и граѓанинот заземаат централно место во нормативниот дел од Уставот. Имено, одредбите кои ги утврдуваат основните слободи и правата на човекот и граѓанинот во Уставот се лоцирани пред одредбите за организацијата на државната власт.
Тука особено треба да се нагласи членот 9 од Уставот на РМ според кој сите граѓани се еднакви во слободите и правата независно од полот, расата, бојата на кожата, национално и социјално потекло, политичкото и верското уверување, имотната и општествената положба. Со овој член се утврдува и дека граѓаните се еднакви пред Уставот и законите. Како највисок правен акт  Уставот во поглед на исполнувањето на правата и слободите не е декларативен, туку ги содржи сите прерогативи со кои се обезбедува ефикасност во нивното исполнување и нивна потполна правна заштита. Имено, Уставот уредува конзистентен систем на заштита кој обезбедува и гарантира нивна реализација и кој ги спречува сите можни злоупотреби на овие права и слободи од трети лица и од самата државна власт. Понатаму, определувајќи ги случаите во кои слободите и правата на човекот и граѓанинот можат да бидат ограничени, Уставот пропишува дека ова ограничување не може да биде дискриминаторско по основ на пол, раса, боја на кожа, јазик, вера, национално или социјално потекло, имот или општествена положба. 
Оваа уставна гаранција е зајакната со дополнителни прописи во конкретни области. Постои сеопфатна законодавна рамка на анти-дискриминаторски прописи кои ја забрануваат дискриминацијата во одредени области на животот и истите обезбедуваат ефективна имплементација. Имено, повеќе области се покриени со прописи кои содржат антидискриминаторски одредби и тоа: вработување, образование, здравствена заштита и итн. Законодавната рамка за превенција на дискриминацијата и промовирање на целосна и ефективна еднаквост ја сочинуваат кривичното, граѓанското и управното законодавство.
Устав на РМ  Со амандманите на Уставот од 2001 година
 се воведе позитивна дискриминација со начелото на соодветна и правична застапеност на припадниците на заедниците со што се нагласува мултиетничкиот карактер и стратешката определба за остварување на правата на припадниците на заедниците.
Законот за судовите
  утврдува дека секој има право на еднаков пристап пред судовите во заштита на човековите права и правно заснованите интереси.
 При изборот на судиите и судиите-поротници, согласно законот, не смее да има дискриминација во однос на полот, расата, бојата на кожа, националното или социјалното потекло, политичко и верско уверување имотната или општествена положба.
 Притоа, повредата на начелото на недискриминација по било кој основ од страна на судија се смета за потешка дисциплинска повреда за која се поведува постапка за дисциплинска одговорност на судија за разрешување.
Законот за судски совет предвидува запазување на принципот на правична и соодветна застапеност во изборот на членови на Судскиот совет, судии, претседатели на судови, судии – поротници.

Законот за Академија за обука на судии и јавни обвинители содржи бројни одредби со кои се почитува уставното начело на соодветна и правична застапеност на припадниците на сите заедници во Република Македонија.

Законот за јавното обвинителство  утврдува дека „јавниот обвинител во вршењето на функцијата обезбедува еднаквост пред законот независно од полот, расата, бојата на кожата, националното и социјалното потекло, политичкото и верското уверување и имотната и општествената положба.
 Притоа, утврдено е вршење надзор над работата и постапувањето по конкретни предмети со цел за утврдување на повреда на начелото на недискриминација по било кој основ, а доколку истото биде утврдено ќе се смета за потешка дисциплинска повреда.
 Исто така, Законот изрично ја забранува дискриминацијата при изборот на јавен обвинител и го гарантира начелото на соодветна и правична застапеност.
 
Законот за Државното правобранителство предвидува при изборот на правобранителите, како и при вработување на државните службеници и другите вработени во Државното правобранителство да се почитува начелото на соодветна и правична застапеност на граѓаните кои припаѓаат на сите заедници.

Законот за нотаријатот  гарантира посебен статус на глувите и немите лица во постапките пред нотарите во Република Македонија, односно им се гарантира соодветна заштита на лицата со посебни потреби.
 Исто така, на припадниците на заедниците им е гарантирано правото на преведувач.

Кривичниот законик на Република Македонија ја инкриминира повредата на рамноправноста на граѓаните врз основа на разлика на полот, расата, бојата на кожата, националното и социјалното потекло, политичкото и верското уверување, имотната и општествената положба, јазикот или друго лично својство или околност.
 Казнива е исто така, повредата на правото на употреба на јазикот и писмото.
 
Инкриминирани се исто така дејствијата на дискриминација со бројни кривични дела: мачење и друго сурово, нечовечно или понижувачко постапување и казнување,
 загрозување на сигурноста,
 навреда,
  предизвикување национална, расна и верска омраза, раздор и нетрпеливост,
 злосторствата против човечноста,
 одобрувањето или оправдувањето на геноцид, злосторства против човечноста или воени злосторства,
 како и организирање на група и поттикнување на извршување геноцид и воени злосторства.
 Расната и другата дискриминација се инкриминирано во членот 417 од КЗ.

Инкриминирани се дејствијата кога се врши повреда на правата од работен однос на жената, младината и инвалидите.
 Напуштањето и обљубата на немоќно лице е казниво со одредбите на КЗ.
 Казниви се дејствијата на силување на дете или друго полово дејствие врз дете со злоупотреба на неговиот душевен развој, напуштањето немоќно дете, како и трговијата со малолетно лице.
 Притоа, бројни дејствија извршени со малолетни или немоќни лица се квалификаторен облик на кривични дела, санкционирани со одредбите на КЗ.

Законот за малолетничка правда го гарантира почитувањето на начелото на соодветна и правична застапеност на припадниците на заедниците во РМ.
 Со Законот извршена е кодификација на законодавството што се однесува на деца, при што посебен статус имаат децата во ризик, односно сите оние кои заради семејни, здравствени или социјални причини имаат посебни потреби за згрижување и постапување на надлежните институции. Новина во законот е посебното постапување со децата жртви на кривични дела и воведувањето на Фонд за обесштетување на децата – жртви. 
Законот за кривичната постапка содржи одредби во кои е утврдено дека лицата повикани, приведени или лишени од слобода мора да бидат веднаш известени на јазик што го разбираат за сите околности околу приведувањето,
 а „во кривичната постапка друг службен јазик што го зборуваат најмалку 20% од граѓаните и неговото писмо се користи во согласност со овој закон.”
 Согласно Законот обезбеден е превод во постапката ако странките, сведоците и учесниците во постапката на го разбираат или зборуваат јазикот на кој се води постапката.
 Законот утврдил дека повреда на одредбите за употреба на јазикот во постапката претставува суштествена повреда за која пресудата може да се побива со жалба.

Исто така, за правата за лица лишени од деловна способност се грижат нивните законски застапници,
 Ако обвинетиот е немо или глуво лице, тоа мора да има бранител уште при првото испитување.
 Глувите и немите лица, странки, сведоци или учесници во постапката им се гарантира правото да се изразат на начин соодветен за нивната состојба.

Законот за парничната постапка утврдува дека во парничната постапка се користи друг службен јазик што го зборуваат најмалку 20% од граѓаните а преведувањето е гарантирано за припадник на заедница кој како странка или друг учесник во постапката не го разбира или не го зборува македонскиот јазик и неговото кирилско писмо. 
 На глувите и немите лица им е гарантирана соодветна комуникација.
 Суштествена повреда на одредбите на Законот постои ако судот ги повредил одредбите за употреба на јазикот во постапката заради што пресудата може да се побива со жалба.

Законот за општата управна постапка е исто така гарантирано во управаната постапка користењето на друг јазик што го зборуваат најмалку 20% од граѓаните, како и правото на преведувач на странките и другите учесници во постапката кои не се државјани на РМ, а не го разбираат македонскиот јазик.
  На глувите и немите лица им е загарантирана соодветна комуникација.

Законот за извршување на санкциите ја забранува „дискриминацијата врз основа на расата, бојата на кожата, полот, јазикот, верата, политичките или други уверувања, националното или социјалното потекло, сродството, имотната и општествената положба или некој друг статус на лицето спрема кое се извршува санкцијата. Верските чувства, личното уверување и моралните норми на лицата спрема кои се извршуваат санкциите мора да се почитуваат.”
 Притоа, Законот утврдил обврска службените лица своите обврски да ги извршуваат без дискриминација.

Законот за прекршоците  предвидува секој обвинет кој е задржан или приведен има право веднаш да биде известен на мајчин јазик или јазикот што го разбира за причините за задржувањето.
Законот за државни службеници определува дека вработувањето во државната администрација е во согласност со начелото на соодветна и правична застапеност на граѓаните кои припаѓаат на сите заедници.
 Системот на плати и надоместоци се заснова на начелото на еднаквост,
 а со законот се промовира еднаков пристап до работните места во државниот сектор и селекција врз основа на способностите.
Законот за здруженијата на граѓани и фондации  пропишува дека „програмите и дејстувањето на здруженијата на граѓани и фондациите не можат да бидат насочени кон  разгорување на национална, расна или верска омраза или нетрпеливост.
 Со Законот предвидена е можност за основање на здруженија на странци, странски и меѓународни невладини организации и фондации.

Законот за политичките партии предвидува дека ппрограмата, статутот  на политичките партии не можат да бидат насочени кон разгорување национална, расна или верска омраза или нетрпеливост.”
 Забранета е секаква дискриминација врз основа на членување или нечленување во политика партија, а се гарантира еднаквоста на половите во достапноста на функциите во политичката партија.

Изборниот законик гарантира принцип на соодветна и правична и полова застапеност во изборните органи.
 Се предвидува дека на листата на кандидати за пратеници како и на листите на кандидати за членови на општинските совети  и на советот на градот Скопје на секои три места на листата најмалку едно место му припаѓа на помалку застапениот пол.
 При спроведување на изборите, службен јазик, покрај македонскиот, е и јазикот што го зборуваат најмалку 20% од граѓаните во конкретната општина.
 Исто така, се гарантира организирање на изборна кампања остварувајќи го правото на рамноправен пристап и под еднакви услови.
 Еднаквите услови се загарантирани и за медиумското претставување
 

 Член 23, член 31 став 4,  член 58, 69, 90, 93,  од Изборниот законик


 Член 70, 78 и 82 од Изборниот законик


 Член 75 став 1 од Изборниот законик

Законот за работните односи (Службен весник на РМ, бр.60/2005) е усогласен со Директива 76/207/ЕЕЦ за примена на начелото на еднаков третман на мажот и жената во однос на пристапот на вработување, стручно оспособување и напредување и за условите за работа,  Директива 2002/3/ЕЦ која претставува измена и дополнување на Директива 76/207/ЕЕЦ а која содржи нова дефиниција на индиректната дискриминација, вознемирувањето како форма на дискриминација, Директива 97/80/ЕЦ за теретот на докажување во случаевите на дискриминација врз основа на полот, Директива 75/117/ЕЕЦ која се однесува на начелото на еднаква плата за жените и мажите, Директива 92/85/ЕЕЦ за сигурност и заштита на бремена работничка и работничка која се породила или дои, Директива 96/34/ЕЦ за родителското отсуство.
Законот за средно образование („Службен весник на РМ„ бр. 44/95, 24/96, 34/96, 35/97, 82/99, 29/2002, 40/2003, 42/2003 и 67/2004) утврдува дека секој под еднакви услови утврдени со овој закон има право на средно образование. Понатаму, истиот Закон забранува дискриминации засновани на пол, раса, боја на кожа, национално и социјално потекло, политичко и верско уверување, имотната и општествената положба.
Според Законот за високо образование („Службен весник на РМ„ бр. 64/2000 и 49/2003) државјаните на РМ имаат, под еднакви услови, право на образование на високообразовните институции во РМ. 
Закон за внатрешни работи („Службен весник на РМ„ бр. 19/95, 55/97, 38/2002, 33/2003 и 19/2004), во општите одредби, внатрешните работи ги дефинира како работи кои се однесуваат на заштита на слободите и правата на човекот и граѓанинот загарантирани со Уставот, како и спречување на разгорување на национална, расна или верска омраза или нетрпеливост.
Законите кои имаат посебно значење во однос на позицијата на жените се Законот за наследување( Сл.весник на РМ бр.47/96) и Законот за семејство,(Сл.весник на РМ 80/92) кои нагласуваат дека мажите и жените се еднакви во однос на правата и обврските кои произлегуваат од односите во семејството, родителството и во бракот. Според Законот за наследување, жените и мажите имаат исти права на наследување. 
Членот 3 од Закон за културата („Службен весник на РМ„ бр.66/2003-Пречистен текст) утврдува дека секој може да ја остварува културата како поединечен, локален и национален интерес, со профитна и непрофитна цел, согласно со закон, од што произлегува дека достапноста до културните вредности се однесува на остварување на културните права на сите граѓани во Република Македонија. Со член 4 од Законот е утврдено дека секој има право независно од  возраста, образованието, верската, етничката, или друга припадност, на слободно творештво, непрофесионално или професионално, како и право на образование за областа на културата.
Културата во смисла на овој закон ја остваруваат уметници, самостојни уметници, јавни и приватни установи, други правни и физички лица, при тоа уметник е секое физичко лице кое создава авторско дело од областа на уметничкото творештво или изведува авторско дело, односно дело од народното творештво, независно од образованието, правниот статус, регистрацијата, државјанството, друг вид припадност и слично.
Закон за еднакви можности на жените и мажите(Сл.Весник на РМ бр.66/06)
Законот за еднакви можности на жените и мажите се заснова на следните начела:
· Начело на рамноправност и почитување на човековото достоинство;
· Начело на недопустливост на дискриминацијата;
· Начело на  воспоставување на еднакви можности на жените и мажите во главните општествени текови (gender mainstreaming);
· Начело на еднаков третман  во пристапот на  жените и мажите  во вработувањето, стручното обучување и унапредување и работните услови;
· Начело на еднаков третман во социјалното осигурување;
· Начело со кое се овозможува секое лице да има можност да заработува за живот преку слободно избрана работа;
· Начело на обезбедување на  еднакви услови за работа на сите работници.
Законот за здравствено осигурување
 го регулира здравственото осигурување како задолжително и доброволно. Со него во делот на задолжителното здравствено осигурување е воспоставен систем на здравствено осигурување за обезбедување здравствени услуги и парични надоместоци за сите граѓани на Република Македонија, заснован врз начелата на сеопфатност, солидарност, еднаквост и ефективно користење на средствата. Доброволното здравствено осигурување се востановува за обезбедување здравствени услуги кои не се опфатени со задолжителното здравствено осигурување.

Закон за здравствената заштита   се заснова на врз начелата на  достапност, рационалност и континуираност
. Законот предвидува секој да има право на заштита на задравјето
. 

Законот за социјална заштита(Сл.на РМ 50/97) во остварувањето на правата од областа на социјалната заштита изрично  забранува директна или индиректна дискриминација по основ на пол, раса, боја на кожата, национална, социјална, политичка, верска, имотна и општествена припадност. Законот нагласува дека таквата забрана се однесува подеднакво на јавните установи за социјална заштита основани од Владата на Република Македонија, од општините, градот Скопје, на приватните установи за социјална заштита формирани од правни или физички лица и на здруженијата на граѓани и физички лица кои вршат работи од областа на социјалната заштита
.

Правилик за специфичните потреби на лицата со пречки во физичкиот развој или психичкиот развој 

Во Законот за социјалната заштита се елаборирани и специфичните потреби на лицата со пречки во физичкиот или психичкиот развој, а во овој Правилник тие лица се таксативно наброени:

1. Лица со оштетен вид (слабовиди и слепи);

2. Лица со оштетен слух (наглуви и глуви);

3. Лица со пречки во гласот, говорот и јазикот;

4. Телесно инвалидни лица;

5. Ментално ретардирани лица (лесно, умерено, тешко и длабоко);

6. Аутистички лица;

7. Хронично болни лица и 

8. Лица со повеќе видови пречки (лица со комбинирани пречки во развојот).
Закон за вработување инвалидни лица
 - уредува посебни услови за вработување и работење на инвалидни лица: кога самостојно вршат дејност како трговец поединец, кај работодавец или има својство на работодавец, во државната администрација, единиците на локалната самоуправа, јавните претпријатија, установи, агенции и фондови и други државни институции, како и условите за основање и погодностите за работење на трговско друштво за вработување на инвалидни лица.

Во Законот се предвидени и мерки за подобрување на условите за вработување и работење на инвалидно лице се:

-
доделување на неповратни средства за вработување на неопределено време на невработено инвалидно лице, адаптација на работното место на кое ќе работи инвалидното лице доколку таа е потребна и набавка на опрема според критериумите и на начин утврден со акт на министерот за труд и социјална политика;

-
ослободување од даноци и обезбедување на средства за придонеси и 

-
финансиска поддршка во работењето.

Закон за правата на воените инвалиди, на членовите на нивните семејства и на членовите на семејствата на паднатите борци (Сл.весник на РМ 13/96) 
Лицата кои се опфатени со одредбите од овој закон ги имаат следниве права:

1. лична инвалиднина;

2. семејна и зголемена семејна инвалиднина;

3. инвалидски додаток;

4. додаток за нега и помош од страна на друго лице;

5. ортопедски додаток;

6. бањско и климатско лекување;

7. право на патничко моторно возило;

8. додаток на деца и 

9. професионална рехабилитација, здравствена заштита, помош во случај на смрт и бесплатен и повластен превоз. (член 18).
Закон за градење (Сл.весник на РМ бр.51/05) чл.11.Според овој член градбите за јавни и деловни намени мора да бидат проектирани и изградени  така што на лицата со инвалидност ќе им обезбеди непрежен пристап,движење,престој и работа до и во градбата.Градба на стамбени и стамбено деловни намени со десет и повеќе станови мора да биде проектирана и изградена така што да биде присособена за пристап,движење,престој и работа на лицата со инвалидност во најмалку еден стан на секој десет стана.
Планирање на просторот и проектирање објекти
Правилник за стандарди и нормативи за планирање на просторот

При изготвувањето на урбанистичките планови мора да бидат почитувани стандардите и нормите со кои се обезбедуваат услови за непречено движење на хендикепираните лица (член 75 став 2). Тоа значи дека јавните пешачки површини, улиците, приодите до јавните објекти, колективните станбени згради, објектите во кои се вработени инвалидизирани лица, хоризонталните и вертикалнте комуникации мора да бидат планирани и изведени на начин кој ќе им овозможи на лицата кои користат инвалидски помагала или количка, инвалидски автомобил и други помагала (звучни сигнали за лицата со оштетен вид, светлосни сигнали за лицата со оштетен слух и сл.) непречено одвивање на секојдневните активности (член 75 став 3).

Во Правилникот конкретно се наведени стандардите и нормативите за голем број типови решенија во планирањето на просторот. Така, на пример, на јавните и на паркиралиштата кај здравствените домови, болниците, лекувалиштата и објектите што ги користат инвалидизираните лица 3% од паркинг местата треба да бидат наменети за инвалидизирани лица (член 77 став 1).

Правилник за стандарди и нормативи за проектирање на објекти

Во Правилникот таксативно се наведени параметрите што треба да бидат почитувани при проектирањето на најразновидни објекти со што би се овозможило непречено движење на хендикепираните лица во нив, односно користење за тоа за што се наменети. Така, на пример, урбанистичко-архитектонските услови за користење инвалидска количка се диктирани од нејзините стандардни димензии (широчина: 0,65 м., должина: 1,10 м. и височина 0,94м.), од зоната на дофат на хендикепираното лице и од можноста за движење на ова помагало (член 115).
Царини и даноци
Во Царинскиот законик (Сл.весник на РМ во однос на лицата со инвалидитет е пропишано дека од плаќање увозни давачки се ослободуваат: 

-
инвалиди за специјална опрема и технички помагала што ги користат непосредно за живот и работа, како и за резервни делови за користење на таквата опрема и помагала, освен патнички автомобили, доколку ги донесат или добијат од странство заради лична употреба; и 

-
инвалиди од I и II категорија кои по спроведената професионална рехабилитација се оспособени за одредена дејност, за опрема за вршење на таа дејност која не се произведува во Република Македонија.

Закон за персоналниот данок од доход

Данок од доход не се плаќа на примањата по основа на плата на инвалиди кои се вработени во претпријатијата или работилниците за професионална рехабилитација на инвалиди, како и на надоместок за туѓа нега од друго лице и за телесно оштетување (член 6).

Закон за данокот на додадена вредност

Повластена даночна стапка од 5% се применува врз прометот и увозот на лекови, замени за делови на телото, ортопедски апарати и справи, справи за отстранување функционални оштетувања, како и на инвалидски колички (член 30).

Патишта, сообраќај, телекомуникациски услуги

Закон за јавните патишта

Од плаќање годишен надоместок за патнички моторни и приклучни возила што подлежат на регистрација се ослободуваат возилата на лицата заболени од дистрофија, дијализа и мултиплекс склероза (член 108).

Правилник за обезбедување на универзална услуга и за постапката за надомест што ќе се користи за да се наплатат тие услуги
Во Правилникот е регулирано давањето услуги со посеби средства и/или посебни услови за хендикепирани лица или други посебни барања.
Zakonot za lokalnata samouprava ("Slu`ben vesnik na RM" br. 5/02), so ogled na sodr`inata koja ja regulira ovoj zakon i negovata va`nost za lokalnata samouprava vo Republika Makedonija.

Imeno, Zakonot za lokalnata samouprava vo ~lenot 59 utvrduva deka pri vrabotuvaweto, vo op{tinskata administracija i vo javnite slu`bi koi gi osnovala op{tinata }e se vodi smetka za soodvetnata i pravi~nata zastapenost na gra|anite koi pripa|aat na site zaednici zastapeni vo op{tinata na site navoa.

Soglasno ~lenot 55 od istiot zakon, vo op{tinata vo koja najmalku 20% od vkupniot broj `itelite na op{tinata utvrden na posledniot izvr{en popis na naselenieto  se pripadnici na odredena zaednica se formira komisijata za odnosi me|u zaednicite. Komisijata ja so~inuvaat podednakov broj pretstavnici od sekoja zaednica zastapena vo op{tinata. Na~inot na izbor na ~lenovite se ureduva so statut. Komisijata razgleduva pra{awa koi se odnesuvaat na odnosite me|u zaednicite i dava mislewa i predlozi za na~inite na nivnoto re{avawe. Sovetot na op{tinata e dol`en da gi razgleda mislewata i predlozite dadeni od Komisijata i da odlu~i vo vrska so niv.

^lenot 90 od ovoj zakon, utvrduva deka vo op{tinite slu`ben jazik pokraj makedonskiot i negovoto kirilsko pismo e i jazikot i pismoto koi go koristat najmalku 20% od `itelite na op{tinata. Za upotrebata na jazicite i pismata na koi zboruvaat pomalku od 20% od `itelite na op{tinata odlu~uva sovetot na op{tinata.
Законот за пензиско и инвалидско осигурување предвидува задолжително и доброволно пезиско осигурување. Со задолжителното пензиско и инвалидско осигурување по основа на работа, а врз начелото на социјална праведност, се остваруваат права во случај на старост, општа или професионална неспособност за работа, смрт, и право на најнизок износ на пензија 
. Како права од пензиското и инвалидското осигурување се предвидени: право на старосна пензија; право на инвалидска пензија; право на професионална рехабилитација, право на семејна пензија; право на паричен надоместок за телесно оштетување; право на најнизок износ на пензија;
.  
Правата од пензиското и инвалидското осигурување се стекнуваат и се остваруваат во зависност од должината и обемот на вложувањето  средства за овој вид осигурување под исти услови како за мажите, така и за жените осигуреници
. 

Институционална поставеност на органите за заштита од дискриминација

Судови во Република Македонија 
Според Законот за судовите, судовите ги штитат слободите и правата на граѓаните, како и правата на другите правни субјекти ако, согласно Уставот, тоа не е во надлежност на Уставниот суд. Надлежноста на судовите, исто така, ја опфаќа заштитата на граѓаните од поединечните незаконски акти на државната управа и на другите институции кои вршат јавни овластувања (управни спорови). Редовните судови имаат генерална надлежност за заштита на човековите права. 
Уставен суд на Република Македонија 
Со членот 108 од Уставот на Република Македонија е утврдено дека Уставниот суд е орган на Републиката кој ја штити уставноста и законитоста. Уставниот суд, според член 110 од Уставот, ги штити, меѓу другото, слободите и правата на човекот и граѓанинот што се однесуваат на слободата на уверување, совеста, мислата и јавното изразување на мислата, политичкото здружување и дејствување и забранува дискриминација на граѓаните по основ на пол, раса, верска, национална, социјална и политичка припадност. Уставниот суд ја остварува својата улога во овој домен на два начина: преку уставна ревизија, односно оценка на општи правни акти и преку конкретни спорови, односно преку директна заштита на одредени права и слободи содржани во Уставот на Република Македонија .
Народен правобранител
Народниот правобранител со Амандманот XI на Уставот на Република Македонија доби обврска да посветува посебно внимание на заштитата на начелата на недискриминација и на соодветна застапеност на припадниците на заедниците во органите спрема кои надлежно постапува. Овој уставен амандман беше операционализиран во Законот за народен правобранител („Службен весник на Република Македонија” бр. 60/03) и со него е востановена нова надлежност според која Народниот правобранител  презема дејствија и мерки за заштита на начелото на недискриминација и соодветна и правична застапеност на припадниците на заедниците во органите на државната власт, органите на единиците на локалната самоуправа и јавните установи и служби.
Комитет за односи меѓу заедниците

Комитетот е востановен со членот 78 од Уставот при што се определени неговиот состав и надлежности. Комитетот е составен од 19 членови од кои: по седум члена од пратениците Македонци и Албанци во Собранието на Република Македонија и по еден член од редот на пратениците преставници (припадници) на турската, влашката, ромската, српската и бошњачката заедница во Република Македонија. Ако некоја заедница во Република Македонија нема свој пратеник, тогаш Народниот правобранител, во консултација со релевантни претставници на таа заедница, предлага нејзин член во овој комитет. Членовите на Комитетот ги избира Собранието на Република Македонија, а нивната надлежност е фокусирана на прашања од областа на односите меѓу заедни​ците во Република Македонија, при што дава мислења и предлози за нивно реша​вање. Собранието на Република Македонија е задолжено да ги разгледува мислењата на Комитетот и да донесува одлуки во врска со нив. Во случај на спор во врска со спроведувањето на постапката за гласање во Собранието, согласно член 69 став 2 од Уставот (т.н. „Бадентерово гласање”), Комитетот, со мнозинство гласови, одлучува дали ваквото гласање треба да се примени.
Постојана анкетна комисија на Собранието на Република Македонија за заштита на слободите и правата на граѓанинот 
Постојаната анкетна комисија за заштита на слободите и правата на граѓанинот има за цел да се грижи за заштитата на слободите и правата на граѓанинот во случај на нивно неостварување во практиката или кршење од страна на надлежните државни органи. Со нејзиното основање се овозможува иницирање постапка за утврдување одговорност на носителите на јавни функции. 
Влада на Република Македонија и органи на државната управа 
На ниво на Владата и органите на државната управа, институционалните механизми за остварувањето на принципот на недискриминација се структурирани во два сегмента. Во рамките на Владата на Република Македонија функционира  Секретаријат за спроведување соодветна и правична застапеност кој ја операционализира владината политика за вработување припадници на заедниците кои не се мнозинство во државата. Од друга страна, во органите на државната управа следењето и унапредувањето на заштитата на човековите права се остварува преку прифаќањето на меѓународните стандарди и унапредувањето на механизмите за нивната имплементација. На ова ниво, во Министерството за надворешни работи функционира Одделението за човекови права, а во Министерството за правда е формирано Одделението за човекови права, правни анализи и компаративно право.  
Сектор за еднакви можности

За прашањата сврзани со рамноправноста на половите и еднаквите можности во Министерството за труд и социјална политика е формиран Сектор за  еднакви можности. Во Секторот функционираат две одделенија:

· Одделение за родова рамноправност, и 

· Одделение за превенција и заштита од секаков вид на дискриминација.

 Во рамките на Секторот се вршат работи и работни задачи  кои се однесуваат на унапредување на статусот  на жените и воспоставување на еднакви можности на жените и мажите  согласно Законот за еднакви можности на жените и мажите, стандардите и принципите на меѓународните конвенции и документи кои Република Македонија ги ратификувала или потпишала, а се однесуваат на еднаквите можности и на заштита од дискриминација (пол, етничка, старосна, сексуална ориентација, лица со посебни потреби како и двојната дискриминација на индивидуите поради нееднаков третман) во областа на трудот,  социјалната заштита и социјалното осигурување; се врши  координирање на сите активности од областа на родовата рамноправност, еднаквите можности на жените и мажите и заштита  од дискриминација (пол, етничка, старосна, сексуална ориентација, лица со посебни потреби како и двојната дискриминација на индивидуите поради нееднаков третман) во областа на трудот,  социјалната заштита и социјалното осигурување на национално, локално и меѓународно ниво; иницирање и предлагање на  донесување, измени  и дополнувње на законската регулатива од аспект на родовата рамноправност, еднаквите можности и заштита од дискриминација (етничка, старосна, сексуална ориентација, лица со посебни потреби како и двојната дискриминација на индивидуите поради нееднаков третман) во областа на трудот,  социјалната заштита и социјалното осигурување; обезбедување правна заштита  на дискриминирани лица врз основа на пол;   и остварува соработка со сите надлежни институции од оваа област
Во Собранието на Република Македонија од септември 2006 година функционира Комисија за еднакви можности на жените и мажите со задача да ја следи законската регулатива што ја предлага Владата на Република Македонија од аспект на родовата рамноправност.
Во насока на инкорпорирање на концептот на полова рамноправност во локалната политика и унапредувањето на положбата на жената на локално ниво и спроведување на една од страрешките цели на Националниот план за полова рамноправност и Законот за еднакви можности на жените и мажите, во Република Македонија функцинираат околу 70-тина  комисии за еднакви можности на жените и мажите. Овие комисии формирани се со иницијатива на Министерството за труд и социјална политика и Единиците на  локалната самоуправа во согласност со Статутот на Советите на  локалната самоуправа Оваа иницијатива беше поддржана од самиот почеток и од невладиниот сектор во Република Македонија. Во комисиите  членуваат мажи и жени советници во советите на општините  од различни политички партии. Основна задача на комисиите е позитивно да влијаат на политиката на локално ниво од аспект на полова рамноправност, со цел надминување на специфичните проблеми со кои се соочуваат жените и мажите на локално ниво. Комисиите изготвија и локални акциони планови со специфични цели и потреби на секоја општина посебно. Исто така согласно Законот за еднакви можности назначени се и лица координатори за еднакви можности на жените и мажите во општините кои имаат статус на државни службеници а треба да се грижат за унапредувањето на родовата рамноправност и воспоставувањето на еднаквите можности на жените и мажите  на локално ниво.
Предлози за подобрување на состојбата 
Критичките анализи чиј предмет е феноменот дискриминација во нашево општество – иако не може да се рече дека се чести, сеопфатни и темелни – упатуваат на непобитниот факт дека отсуствува неопходното ниво на заштита на правата на граѓаните од дискриминаторско однесување во разни области и по разни основи. Ваквите состојби се карактеристични за државите кои се наоѓаат во период на транзиција, како што е и Република Македонија, во кои се распаднати  вредностите од поранешниот поредок, а нови се уште не се целосно изградени, со потребните норми за ефикасно функционирање во практиката.
 И покрај големиот број на закони кои ги третираат прашањата од областа на дискриминацијата, очекуваните резултати во сузбивањето на причините изостануваат.

Република Македонија нема заокружена легислативна рамка за заштита на правата на граѓаните од дискриминација по разни основи. Имено, не постои конзистентен стратешки документ со прецизно дефинирани долгорочни цели и задачи. Исто така, не е донесен ниту посебен закон за недискриминација со кој би биле регулирани најбитните аспекти во оваа област.
Неопходно е да се укаже и на фактот дека во Република Македонија нема изградено целовит систем на механизми и правни средства  за процесуирање на поединечните случаи на дискриминација, кога, како сторители се појавуваат поединци или државни органи без кои не може да се обезбеди ефикасна заштита на загрозените права на граѓаните и надоместување на претрпените штети. Постојните механизми, како што се, на пример, институтот претставка до Народниот правобранител и барањето заштита на правата и слободите од дискриминаторско однесување пред уставниот суд или преку редовните постапки за надомест на штета со користење на институтите на облигационото право не се доволни, а и нивната ефикасност не е на завидно ниво. Тоа најречито го потврдува фактот што во речиси ниту еден случај пред овие органи не е утврдена повреда на правото на еднаквост, односно дискриминаторско однесување.
Сознанијата укажуваат дека појавите на дискриминаторско однесување се најраширени во областите од општествениот живот кои се посебно значајни и чувствителни за остварувањето на правата на граѓаните. Имено, најчесто споменувани се: вработувањето и правата што произлегуваат од работниот однос, судството, здравството, образованието, јавната администрација и сл.
Најзагрозена категорија од дискриминаторско однесување се лица од пониските социјални слоеви кои покрај незавидниот материјален статус, најчесто се и  со пониско образовно ниво. Исто така, посебно загрижува  тоа што жртви на дискриминацијата се и најранливите категории во општеството: деца, жени, стари лица, лица со инвалидност. Има укажувања и за дискриминација врз основа на етничка или верска припадност и политички определби.
Непосредната заштита на правата на граѓаните, вклучувајќи ја и заштитата од дискриминација, неминовно бара доследно остварување на уставната определба дека судовите во Република Македонија одлучуваат за заштитата на индивидуалните права и слободи на граѓаните. За таа цел е нужно, пред се, комплетирање и зајакнување на легислативата како фундамент за ефикасно практично дејствување. 
Изнесените коментари се комплементарни и со согледувањата на релевантните меѓународни тела за потребата од унапредување на нашата регулатива со антидискриминаторски одредби како на пример:

· Заклучни согледувања на Комитетот за елиминација на расна дискриминација
 изнесени при презентацијата на нашиот збирен (четврти, петти, шести и седми) периодичен извештај за имплементацијата на ЦЕРД;
· Заклучни согледувања на Комитетот за човекови права
, изнесени при презентацијата на нашиот втор периодичен извештај по Меѓународниот пактот за граѓански и политички права; 
· Коментари на ОБСЕ/ОДИХР за предложените закони за антискриминација
. 
� Амандмани IV – XIX на Уставот на РМ


� Член 3 од Законот за судовите : „Целите и функциите на судската власт опфаќаат:


[…] обезбедување еднаквост, рамноправност, не дискриминација по кој


било основ и [..].“


� Член 6 од Законот за судовите


� Член 43 став 1 од Законот за судовите


� Член 6, 43, 46 од Законот за судовите.


� Член 9, 25 и 36 од Законот за Академија за обука на судии и јавни обвинители


� Член 5 став 2 од Законот за јавното обвинителство


� Член 21 став 3 алинеја 8 и член 69 од Законот за јавното обвинителство


� Член 43 од Законот за јавното обвинителство


� Член 20 и 30 од Законот за државното правобранителство


� Член 42, 48, 52, 53, 56 од Законот за нотаријатот


� Член 38 став 6, член 54, 56 од Законот за нотаријатот


� Член 137 од КЗ


� Член 138 од КЗ


� Член 142 од КЗ


� Член 144 од КЗ


� Член 173 од КЗ


� Член 319 од КЗ 


� Член 403 – а од КЗ 


� член 407-а од КЗ


� Член 316 – а од КЗ


� Член 417 од КЗ 


� Член 166 од КЗ


� Член 135 и 187 од КЗ


� Член 188, 200 и 418 – г од КЗ


� Член 190, 191, 192, 193, 194, 197, , 198, 201, 204, 418-б  од КЗ


� Член 144 од Законот за малолетничка правда


� Член 3 став 1 од Законот за кривичната постапка


� Член 6 од Законот за кривичната постапка


� Член 7, 8 и 9 од Законот за кривичната постапка


� Член 380 и 381 став 1 алинеја 12 од Законот за кривичната постапка


� Член 50 и 60 од Законот за кривичната постапка


� Член 66 од Законот за кривичната постапка


� Член 236 став 2, 343 став 6 од Законот за кривичната постапка


� Член 6, 95, 96 и 97 од Законот за парничната постапка


� Член 230 став 2 и член 231 став 4 од Законот за парничната постапка


� Член 342 став 1 или 343 став 2 алинеја 14 од Законот за парничната постапка


� Член 19, 61, 181 став 1 од Законот за општата управна постапка


� Член 182 и 183 од Законот за општата управна постапка


� Член 4 став 2 и 3 од Законот за извршување на санкциите


� Член 163 став 2 од Законот за извршување на санкциите: „Службените лица своите обврски треба да ги извршуваат чесно и непристрасно, без злоба и лоша намера, независно од положбата, полот, расата, националноста, вероисповедта и политичките уверувања на осудените лица.“


� Член 4, 14, 22 и 135 од Законот за државните службеници


� Член 6 од Законот за државните службеници


� Член 4 од Законот за здруженијата на граѓани и фондациите


� Член 66 – 71 од Законот за здруженијата на граѓани и фондациите


� Член 3 од Законот за политичките партии


� Член 4 и 5 од Законот за политичките партии


� Член 21 од Изборниот законик


� Член 64 став 5 од Изборниот законик.


� Член 23, член 31 став 4,  член 58, 69, 90, 93,  од Изборниот законик


� Член 70, 78 и 82 од Изборниот законик


� Член 75 став 1 од Изборниот законик


� "Службен весник на Република Македонија", бр. 25/2000  и 96/2000


� член 2


� член 3 


� член 7-в


� Сл.Весник на Р.Македонија бр.44/ 2000


� Сл.Весник на Р.Македонија бр.80/93


� Сл.Весник на Р.Македонија бр.44/99


� Сл.Весник на Р.Македонија бр.96/96


� Член 3 од Законот за пензиско и инвалидско осигурување ("Службен весник на Република Македонија" број 80/93, 3/94, 14/95, 71/96, 32/97, 24/2000,96/2000, 50/2001, 85/2003, 50/2004, 4/2005, 84/2005, 101/2005 ,70/2006 и 153/07)


� член 5 од законот за пензиско и инвалидско осигурување 


� член 4 


� Committee on Economic, Social And Cultural Rights, Thirty-Seventh Session, 6-24 November 2006; Consideration of Reports Submitted By States Parties Under Articles 16 And 17 Of The Covenant.


� HUMAN RIGHTS COMMITTEE, Ninety-second session, New York, 17 March - 4 April 2008.





� OSCE/ODIHR Comments on Draft Anti-Discrimination Laws In Former Yugoslav Republic Of Macedonia, Warsaw, 12 March 2008.

